Sildenafil (100mg, 50mg)

Apakah kegunaan EDYFIL FILM
COATED TABLET

EDYFIL FILM COATED TABLET merawat
masalah mati pucuk, yang mana kegagalan
untuk mencapai ataupun mengekalkan
ketegangan zakar yang mencukupi untuk
aktiviti seksual.

Bagaimana EDYFIL FILM COATED
TABLET berfungsi

Sildenafil meningkatkan kesan Nitrik oksida
(NO) dengan merencat enzim
phosphodieterase jenis 5 (PDE5) yang
bertanggungjawab untuk penghasilan cGMP
di corpus cavernosum. Peningkatan paras
¢cGMP di corpos cavernosum akan
menyebabkan otot licin mengendur dan
pengaliran darah ke corpus vacernosum
berlaku lalu menyebabkan penegangan zakar.

Sebelum menggunakan EDYFIL FILM
COATED TABLET

-Bila tidak boleh menggunakan

EDYFIL FILM COATED TABLET tidak
boleh diambil jika anda alah terhadap
sebarang bahan kandungannya seperti yang
tersenarai pada akhir risalah ini. Sila elakkan
mengambil ubat ini jika anda sedang
menggunakan sebarang keluaran Nitrik
oksida, nitrat atau nitrik organik.

-Sebelum menggunakan EDYFIL FILM
COATED TABLET

Beritahu doktor, jika anda alergik terhadap
sebarang ubat ataupun mempunyai sebarang
masalah kesihatan.

-Jika mengambil ubat-ubat lain

Beritahu doktor jika anda mengambil
sebarang ubat lain, termasuk ubat yang
dibeli tanpa preskripsi dari farmasi,
pasaraya, atau kedai makanan kesihatan.

Sesetengah ubat mungkin terjejas oleh
EDYFIL FILM COATED TABLET, atau
boleh menjejaskan bagaimana ia berfungsi.
Ini termasuk:

o Cimetidine  (digunakan  untuk
merawat ulser).
e Ubat yang digunakan untuk

merawat jangkitan kulat termasuk
ketoconazole atau itraconazole

e Ubat yang digunakan untuk
merawat HIV termasuk ritonavir.

e Doxazosin atau ubat-ubatan alpha
blocker yang digunakan untuk
merawat tekanan darah tinggi atau
masalah prostat.

o Amlodipine (ubat untuk merawat
tekanan darah tinggi).

Cara menggunakan EDYFIL FILM
COATED TABLET

-Berapa banyak harus digunakan

Dos cadangan adalah 50mg diambil apabila
perlu, sekurang-kurangnya 1 jam sebelum
aktiviti seksual. Dos maksimum sehari
adalah 100mg sehari. Sila ambil ubat ini
mengikut arahan doktor.

-Bila perlu digunakan

EDYFIL FILM COATED TABLET perlu
diambil mengikut masa yang dinasihatkan
oleh doktor.

-Berapa lama perlu digunakan
EDYFIL FILM COATED TABLET perlu
diambil mengikut preskripsi doktor anda.

-Jika terlupa menggunakan

Rujuk doktor anda atau ahli farmasi tentang
apa yang perlu dilakukan jika anda terlupa
menggunakannya. Anda tidak  boleh
mengambil EDYFIL FILM COATED
TABLET lebih daripada sekali sehari.

-Jika mengambil berlebihan (terlebih dos)
Sila dapatkan bantuan perubatan dengan
segera jika anda rasa, anda atau orang lain
telah mengambil dos EDYFIL FILM
COATED TABLET yang berlebihan.

Semasa menggunakan EDYFIL FILM
COATED TABLET

-Perkara yang perlu dilakukan
Ikut preskripsi doktor anda
mengambil ubat ini.

s€masa

-Perkara vang tidak boleh dilakukan
Jangan berhenti mengambil ubat ini atau
mengubah pengambilan dos tanpa arahan
doktor. Jangan memberi ubat ini kepada
sesiapa walaupun simptom mereka serupa
dengan anda.

-Perkara yang perlu diberi perhatian
Berhati-hati dengan pengambilan alkohol
semasa menggunakan EDYFIL FILM
COATED TABLET. Alkohol boleh
menjejaskan  keupayaan untuk ereksi
untuk sementara waktu. Elakkan minum
alkohol dalam kuantiti yang banyak
sebelum aktiviti seksual.

Jika anda rasa pening, merasa penat atau
tidak sihat semasa pengambilan EDYFIL
FILM COATED TABLET, jangan
memandu atau mengendalikan jentera dan
hubungi doktor anda dengan segera.

EDYFIL FILM COATED TABLET tidak
menjamin perlindungan daripada penyakit
kelamin seperti jangkitan HIV. Langkah-
langkah perlindungan perlu diambil
seperti yang dinasihatkan oleh doktor
anda.

Kesan-kesan sampingan

Kesan sampingan umumnya adalah
sementara dan ringan. Kesan sampingan
mungkin berlaku dengan peningkatan dos
yang diambil. Kesan sampingan yang
paling biasa dilaporkan adalah sakit
kepala dan kemerah-merahan. Kesan
sampingan lain yang biasa dilaporkan
adalah pening, penglihatan kabur atau
sensitif terhadap cahaya, penglihatan
sementara yang tidak normal terhadap
warna, jantung berdebar, rinitis dan
ketidakcernaan. Kesan sampingan lain
yang  mungkin  berlaku  termasuk
hipersensitiviti  seperti ruam  kulit,
denyutan jantung yang laju dan tidak
normal, tekanan darah rendah, hilang
kesedaran, pendarahan hidung, muntah,
sakit mata, mata merah, dan ereksi yang
berpanjangan dan menyakitkan.

Anda boleh melaporkan sebarang kesan
sampingan atau kesan advers ubat kepada
Pusat Pemantauan Kesan Advers Ubat
Kebangsaan  melalui  laman  web
npra.gov.my [Consumers —> Reporting
Side Effects to Medicines (ConSERF) or
Vaccines (AEFI)].




Risalah Maklumat Ubat Untuk Pengguna (RiMUP)

Cara penyimpanan dan pelupusan
-Penyimpanan

Simpan di bawah suhu 30°C, elakkan
daripada terdedah kepada cahaya dan
keadaan lembap.

-Pelupusan
Sila rujuk ahli farmasi mengenai langkah

yang betul untuk melupuskan ubat yang tidak
diperlukan lagi atau yang telah melepasi
tarikh luput. Langkah-langkah ini dapat
membantu melindungi alam sekitar.

Maklumat lanjut

-Rupa dan warna produk

Edyfil Film Coated Tablet 100mg:

Tablet berbentuk elip yang bewarna biru,
sebelah dicetak dengan “E10” dan sebelah
lagi dicetak dengan garisan.

Edyfil Film Coated Tablet S0mg:

Tablet berbentuk elip yang bewarna biru,
sebelah dicetak dengan “E5” dan sebelah lagi
dicetak dengan garisan.

Bahan-bahan kandungan
-Bahan Aktif:
Sildenafil Citrate

-Bahan tidak Aktif:
Microcrystalline Cellulose
Croscarmellose Sodium
Dicalcium Phosphate
Magnesium Stearate
Hydroxypropyl Cellulose
Opadry Blue

-Nombor MAL

Edyfil Film Coated Tablet 100mg -
MAL16125030AZ

Edyfil Film Coated Tablet 50mg -
MAL16125031AZ

Pengilang

Y.S.P. Industries (M) Sdn. Bhd.
Lot3,5,7,12 & 14, Jalan P/7, Section 13,
Kawasan Perindustrian Bandar Baru Bangi,
43000 Kajang, Selangor, Malaysia.

Pemegang Pendaftaran Produk

Y.S.P Industries (M) Sdn. Bhd.
Lot3,5,7,12 & 14, Jalan P/7, Section 13,
Kawasan Perindustrian Bandar Baru Bangi,
43000 Kajang, Selangor, Malaysia.

Tarikh kemaskini RiMUP
28/07/2026

Serial number
NPRA(R2/1)240314/1225




